
■ NOS MORTS

En memoria da
Maurus Vonchristen-Casaulta

Ei era dumengia, ils 29 da fenadur suen-
termiezdi vi che la nova fageva la currel-
la a Trun: Maurus Vonchristen ei morts
el spital a Glion. L’auter di han ils zenns
dalla baselgia sogn Martin confirmau la
tresta novitad. La gievgia sissu ha ina ba-
selgiada sco da rar priu cumiau dil de-
funct e cumpignau el en santeri.

Affonza
Maurus ei naschius a Trun ils 27 da scha-
ner 1935 sco emprem dils siat affons da
Lorenz e Madleina Vonchristen-Cagie-
nard. Cun ses geniturs e fargliuns passen-
ta el ina biala e ventireivla affonza el vitg
natal. Cheu frequenta el era la scola pri-
mara e secundara. Duront las liungas va-
canzas da stad va el en plazza tier purs, ni
fa il cumissiunari en fatschentas dalla
Bassa.

Formaziun professiunala

Pertgei ston ins sin tiara…
Il davos onn ha la sanadad dil Maurus
entschiet ad ir a declin. Pliras ga sto el se-
render el spital. Siu giavisch fervent era
mintga ga da saver turnar a casa. Leu, el
ravugl dils ses leva el esser. Sin baun avon
casa raquintava el aunc da pli baul. Sia
egliada scheva percorscher ch’el vess
aunc giu pli da dir. Mo il plaid restava
magari nunpronunziaus – la forza svane-
va ad in svanir. Car Maurus, Ti eis ussa
leu nua ch’ei dat negin pitir e suffrir. Us-
sa capeschas Ti il senn dalla canzun «Al-
las steilas» d’Alfons Tuor e sas rispunder
las damondas che occupavan era el: «O
schei vus caras steilas el firmament, per-
tgei viv’ins sin tiara mo in mument? Per-
tgei ston ins sin tiara pitir, pitir – quei
cuort mument ch’ins viva e lu murir?»

Car Maurus, ussa sas Ti pertgei! Sche
ruaussa en pasch e seigies era Ti nies in-
tercessur en tschiel.

Carli Scherrer

Il Grischun metta en funcziun
in portal per interpresas

■ (cc) Il chantun Grischun amplifi-
tgescha sias paginas d’internet en il
rom da la strategia dad e-govern-
ment. Sco emprim pass è vegnì mess
en funcziun il 1. da november in nov
portal per interpresas. En quel chat-
tan interpresas – sin in sguard – in-
furmaziuns e purschidas ch’èn ordi-
nadas tenor temas e ch’èn impurtan-
tas per ellas. Il portal per interpresas

sco project da pilot

Il Parlament d’Europa ha dà glisch verda
per il Forum per linguas minoritaras

■ (cp) Las minoritads naziunalas tra-
diziunalas, represchentadas da l’UF-
CE, l’Uniun federalistica da las cu-
minanzas etnicas europeicas, obte-
gnan in forum da contact stabel ense-
men cun in‘intergruppa per minori-
tads tradiziunalas en il Parlament
d’Europa. Ina delegaziun da l’UFCE e
da la GCEE, la Giuventetgna da las Cu-
minanzas Etnicas Europeicas, ed ils de-
legads da l’intergruppa èn sa cunvegnids
davart in tal forum a chaschun d’ina se-
sida en il Parlament d’Europa a Stras-
bourg. A la sesida han tranter auter
prendì part ils deputads Csaba Tabajdi,
Michl Ebner, Kinga Gal, Henrik Lax,
Bernt Posselt, Ljudmila Novak, Istvan
Szent-Ivanyi, Tatjana Zdanonka ed
Ignasi Guardans Cambó.

«Grazia a la stretga collavuraziun da
l’UFCE cun il Parlament d’Europa
survegnan las minoritads europeicas
ina vusch bler pli ferma che fin ussa.

Cun il forum han gist las minoritads
senza retroterra culturala la chaschun
da render attent a lur situaziun ordvart
speziala entaifer l’Europa e d’elavurar
communablamain soluziuns pussai-
vlas. Nus avain fatg in emprim ed im-
purtant pass per vegnir percepids me-
glier», ha ditg Andrea L. Rassel, il vice-
president da l’UFCE, suenter la sesida
a Strasbourg.

La proposta elavurada da Jan Die-
drichsen, l’incumbensà da l’UFCE e da
la GCEE, e da la Sorba Susann Schenk,
ha chattà sustegn en tut las fracziuns e
sveglià in viv barat d’ideas, co ch’ins
pudess rinforzar supplementarmain la
lavur a favur da las minoritads europei-
cas. «A noss avis èsi decisiv ch’i dettia
ina collavuraziun formalisada, damai
in gremi stabel che agescha tenor in ur-
den da fatschenta», ha ditg Diedrich-
sen, che ha preschentà la proposta en il
parlament.

Ils parlamentaris han proponì da svi-
luppar vinavant il forum planisà ad ina
«giunta consultativa» dal parlament da
l’UE. Questa idea vegn ussa discussiu-
nada cun il president dal parlament
Hans-Gert Pöttering. L’UFCE vegn a
preparar ensemen cun il secretari gene-
ral da l’intergruppa, David Koranyi, in
urden da fatschenta. Previs èsi da fun-
dar uffizialmain l’entschatta da l’onn
proxim il nov forum europeic dal parla-
ment. «Igl è stà ina sesida productiva e
nus collavurain a moda fidada cun l’UF-
CE, ch’è nossa pli impurtanta partena-
ria strategica en la lavur a favur da las
minoritads. Jau sun persvas ch’in tal fo-
rum po daventar in’impurtanta platta-
furma da barat tranter la politica e las
singulas minoritads, e che nus vegnin ad
ans engaschar communablamain per
ina meglra protecziun da las minoritads
en l’Europa», ha ditg Csaba Tabajdi
suenter la seduta communabla.

Fin da redacziun per annunzias da mort
Pusseivladads da tarmetter annunzias da mort dumengias e firaus:

La Quotidiana (fin da redacziun allas 16.00)
PPeerr ee--mmaaiill:: rreeddaakkttiioonn--llqq@@ssuueeddoossttsscchhwweeiizz..cchh
PPeerr tteelleeffaaxx:: nnrr.. 008811 992200 0077 1155

Verifichei per pl. per tel. 081 920 07 10 schebein Vossa annunzia da mort ei arrivada

Die Südostschweiz/Bündner Tagblatt (fin da redacziun 16.00)
PPeerr ee--mmaaiill:: ttooddeessaannzzeeiiggeenn@@ssuueeddoossttsscchhwweeiizz..cchh
PPeerr ffaaxx:: nnrr.. 008811 225555 5511 0033

Indichei per pl. mintgamai il speditur resp. l'adressa pil quen e Vossa numera da telefon per
eventualas damondas

PPuusssseeiivvllaaddaaddss ddaa ttaarrmmeetttteerr aannnnuunnzziiaass ddaa mmoorrtt ddaall gglliieennddiissggiiss aall vveennddeerrggiiss::
SSüüddoossttsscchhwweeiizz PPuubblliicciittaass SSAA,, VViiaa CCeennttrraallaa 44,, 77113300 IIllaannzz,,

TTeell.. 008811 992200 0077 1177,, FFaaxx 008811 992200 0077 1188,, EE--mmaaiill:: iillaannzz@@ssoo--ppuubblliicciittaass..cchh

nnii eenn iinnaa ddaallllaass uulltteerriiuurraass ffiilliiaallaass ddaallllaa SSüüddoossttsscchhwweeiizz PPuubblliicciittaass AAGG

